
جوبایډن ته د کرزي پېغور:

راشه د راتلونکي نوي کال په جشن 

کې ګډون وکړه او زموږ یووالی وګوره

ز  د ۲۰۲۰  امریکا  د  کرزي  ولسمشر حامد  پخواني 

بیا  وار  یو  پر خبرو  نوماند جوبایډن  د  ته  ټاکنو  کال 

غبرګون ښودلی دی. 

نوموړي په یوه خپاره کړي ټوېټ پیغام کې جوبایډن 

ته د پېغور په بڼه ویلي، چې افغانان له زرګونو کلونو 

نمانځي.  جشن  ملي  او  ګډ  کال  نوي  د  راهیسې 

ښاغلي کرزي بایډن ته بلنه ورکړې چې سږ کال په 

دې جشن کې ګډون وکړي. ده په ټوېټ پیغام کې 

د  کال  هر  راهیسې  کلونو  زرګونو  له  افغانان  ویلي، 

تر  یووالي  د  چې  نمانځي  جشن  تاریخي  کال  نوي 

ټولو لوی جشن دی. 

ورځې  ده چې جوبایډن څو  داسې حال کې  په  دا 

مخکې په یوه مناظره کې د خبرو پر مهال ویلي وو، 

او  کېدلی  شي  نه  ملت  یو  وخت  هېڅ  افغانان  چې 

په دغه هېواد کې پر ملت جوړونې باید لګښتونه ونه 

ډېرو  د  کې  افغانستان  په  خبرې  دا  بایډن  د  شي. 

سیاسیونو او خلکو له توند غبرګون سره مخ شوې او 

هغه یې یو بې خبره او کمزوری شخصیت بللی دی.

کتاب 

کابل درېیمه ناحیه، د دهبوري پارک جنوبي دروازې ته مخامخ

په تېرو ۱۷ کلونو کې د افغانستان 

د بیارغونې پر مهال نږدې پنځو 

زرو افغانانو ته مرګ ژوبله اوښتې

سرچینې: طالبانو د اوږدې مودې لپاره 

د تاوتریخوالي کموالی منلی دی

په  خلیلزاد  زلمي  او  طالبانو  د  کې  دوحه  په 

پړاو  لسم  منځ  تر  پلاوي  امریکايي  د  مشرۍ، 

مذاکرات چې ظاهراً د سولې هوکړې د لاسلیک 

پر څرنګوالي خبرې وې، پای ته رسېدلې دي.

د طالبانو او امریکا تر منځ د مذاکراتو له جریان 

څخه یوې باخبره سرچینې ویلي چې طالبانو له 

امریکايي پلاوي سره په وروستیو مجلسونو کې د 

اوږدې مودې لپاره د تاوتریخوالي کموالی منلی 

دی. سرچینه وایي چې د سولې نهایي شوې 

مایک  وزیر  چارو  بهرنیو  د  امریکا  د  توافقنامه 

پامپیو له لوري هم تایید شوې، خو امریکایان 

د ولسمشر ډونالډ ټرمپ تايید ته په تمه دي.

د سرچینې په خبره: »په دوحه کې د طالبانو 

طالبانو  دي،  شوي  تمام  مذاکرات  امریکا  او 

کموالی  تاوتریخوالي  د  لپاره  مودې  اوږدې  د 

منلی دی، د سولې نهايي شوې هوکړه د امریکا 

د بهرنیو چارو وزیر مایک پامپیو له لوري منل 

شوې، خو امریکایان اوس په تمه دي چې د 

ټرمپ له لوري تايید شي.«

په ورته مهال په دوحه کې د طالبانو او امریکا 

باخبره  څخه  جریان  له  مذاکراتو  د  منځ  تر 

کسان وایي، چې طالبانو په دې وروستیو کې 

سیاسي  خپلو  اوږدېدو  له  جریان  مذاکراتو  د 

ده. ښودلې  نارضایتي  شدیده  ته  مشرانو 

دوی وایي چې د طالبانو پوځي قوماندانانو په 

د سولې  ويلي چې  ته  استازو  قطر کې خپلو 

خبرې ژر یوې نتیجې ته ورسوي؛ ځکه د خبرو 

دوام له کومې پايلې پرته د دوی زغم نور ختم 

کړی او دا  به په پسرلنيو عملياتو کې د دوی د 

جنګياليو پر مورال ناوړه اغېز وکړي.

۳ مخ

دا لس څیزونه هر سهار 

خپل ځان ته ووایئ
آیا مونږ یو ملت یو؟

د جګړې د شدت وېره او د سولې 

لپاره د ولسي فشار اړتیا

۳ مخ2 مخ2 مخ

سوداګرۍ وزارت: د صنعتي 

پارکونو بودجه ۶۵۰ میلیونو 

افغانیو ته لوړه شوې ده

په  ډېرېدو  د  پانګونې  د  ويلي،  چارواکو  وزارت  سوداګرۍ  د 

موخه، د صنعتي پارکونو بودجه له ۱۵۰ میلیونو ۶۵۰ میلیونو 

افغانیو ته لوړه شوه ده. د دغه وزارت په رسمي وېب پاڼه کې 

راغلي چې دا موضوع د دغه وزارت له پانګې اچونې د ملاتړ 

په پنځوسمه غونډه کې مطرحه شوې ده. خو د سوداګرۍ او 

پانګې اچونې خونې ویاند جان  آقا نوید په هېواد کې د صنعتي 

پارکونو د کموالي ستونزو ته په کتو ويلي، چې دغه زیاته شوې 

بودجه د پارکونو لپاره اوس هم بسنه نه کوي.

پوهېږی  تاسې  خو  دی،  قدم  نېک  یو  »دا  کړې:  زیاته  هغه 

پارکونه نه درلودل،  افغانستان له دې مخکې زیات صنعتي 

دا اندازه بودجه بسنه نه کوي، خو یو نېک قدم دی، کېدای 

شي یو د ځینو پارکونو اړتیاوې پوره کړي.« نوموړی وايي چې 

افغانستان له کړکېچ څخه د یوه تازه راوتلي هېواد په توګه اړتیا 

لري چې پر صنعتي پارکونو له دې زیاتې پیسې ولګوي.

۳

کاروبار
که غواړی کاروبار مو 

پرمختګ وکړي، بازارموندنه 

یې باید یوه برخه وي. 

په کوچني کاروبار کې 

بازارموندنه هغه څه ده چې 

باید ځانګړي کس، رسنۍ 

او یا هم اړوند یوه شرکت 

ته وسپارل شي، څو په ښه 

ډول یې تر سره کړي. تر نسبي آرامتیا وروسته؛ 
 کابل ښاریانو د سې شنبې سهار له خونړي برید سره هممهاله پيل کړ



د جګړې د شدت وېره او د 

سولې لپاره د ولسي فشار اړتیا

لـه څـو میاشـتني ځنـډ وروسـته، پـرون یـو ځل 

بیـا په کابل ښـار کـې ځانمرګی برید وشـو چې 

پکـې څلـور نظامیـان او دوه ملکي وګـړي ووژل 

شـول او دیارلـس نور نظامیـان او ملکیان ټپیان 

شـول. بریـد پـه پنځمـه ناحیـه کـې د مارشـال 

فهیـم نظامـي پوهنتـون پـه دروازه کـې شـوی. 

لـه دې سره کورنیـو چارو وزارت وايي، په سـیمه 

کـې یـې لـه چاودېدونکـو توکو یـو ډک موټر هم 

نیولـی او شـنډ کـړی یـې دی. پرون پـه همدې 

ناحیـه کـې پر یو بـل نظامي موټر هم چسـپکي 

مایـن چاودلـی چـې د مـرګ ژوبلـې پـه اړه یـې 

معلومـات نشـته. د دغـه بریـد مسـوولیت چا نه 

حکومتـي  سیاسـتوالو،  د  خـو  اخیسـتی،  دی 

بریـد  دا  خـوا  لـه  هېوادونـو  او ځینـو  چارواکـو 

غنـدل شـوی دی.

څـو  لـه  کـې  ښـارونو  لویـو  نـورو  او  کابـل  پـه 

کوچنیـو پېښـو پرتـه، لـه یو څـه وخت راهیسـې 

چاودنـې او ځانمرګـي بریدونـه نـه وو. داسـې 

خـبرو  لـه  سـولې  د  چـاره  دا  چـې  ښـکارېدله 

سره تړلـې وي. کـه څـه هـم پـه دې تړاو رسـمي 

توافـق نـه و شـوی، خو ویـل کېدل چـې امریکا 

او طالبانـو د حسـن نیـت لپـاره لـه خپلـه اړخـه 

د تاوتریخـوالي پـر کمولو شـفاهي هوکـړه کړې 

وي. پـه دې مـوده کې نـه یوازې په ښـارونو کې 

بریدونـه نـه وو، بلکـې پـه کلیـو کـې هـم هوايي 

بریدونـه او بمبـارۍ درول شـوې او یـا هم کمې 

شـوې وې. کـه څـه هـم پـه ځینـو ولایتونـو کې 

د جګـړو او نښـتو رپوټونـه وو، خـو تاوتریخوالـی 

پـه بـې سـاري ډول کـم شـوی و. نـږدې دوې 

اونـۍ وړانـدې یو ځـل بیا په کلیوالو سـیمو کې 

هوايـي بریدونـه او بمبـارۍ پیـل شـوې. په دغو 

بریدونـو کې تـر ډېره ملکـي وګړي ووژل شـول، 

چـې آن د افغانسـتان د بـشري حقونـو حکومت 

پلـوه کمېسـیون هـم وویـل چـې پـه دې هوايي 

بریدونـو کـې پنځوسـو ښـځو، ماشـومانو او بـې 

ګنـا وګړو ته مرګ ژوبله اوښـتې ده. داسـې وېره 

وه چـې طالبـان بـه دغـو بریدونو ته پـه غبرګون 

کـې پـه ښـارونو کې بریدونـه پیل کـړي. که څه 

هـم طالبانـو د پروني بریـد پړه نه ده اخیسـتې، 

پـه  دا  نـو  وی،  کـړی  طالبانـو  کار  دا  کـه  خـو 

رښـتیا هـم ډېـر بـد پیغـام لـري. لـه دې سره دا 

وېـره زیاتیـږي چـې پـه کلیو کـې به بمبـارۍ او 

هوايـي بریدونـه او پـه ښـارونو کې بـه ځانمرګي 

او چاودنـې بیـا زور اخـلي. کـه داسـې وشي، نو 

نـه یـوازې ملکـي وګړو تـه بـه پراخه مـرګ ژوبله 

اوړي، بلکـې د سـولې پروسـه بـه هـم لـه جدي 

خنډونـو سره مـخ کېـږي.

اوس پـکار ده چـې د دغـو بریدونـو او جګړې له 

شـدت وړاندې د سـولې لپاره ګامونه واخیسـتل 

کـوي  مخالفـت  سـولې  د  چـې  هغـوی  شي. 

د  چـې  کـوي  وړانـدې  شرطونـه  داسـې  یـا  او 

سـولې پـه چـاره کـې خنـډ پیـدا کـوي، د دغـه 

سـوله  او  ولـس  غـواړي.  دوام  وحشـتونو  ډول 

غوښتونکي سیاسـتوال باید لا زیات فعال شي. 

د سـولې لپـاره بایـد پـر ټولـو اړخونو سـیاسي او 

ولـي فشـار زیات شي. پـکار ده چې تر هر څه 

وړانـدې د دغـو بریدونـو د درولـو غوښـتنه وشي 

او ورسره سـم دې د سـولې لپـاره یـو پیـاوړی غږ 

را پورتـه شي. کـه همـدا اوس د سـولې لپـاره یو 

پیـاوړی غـږ پورتـه نه شي، ښـکېل اړخونه فشـار 

احسـاس نه کړي او د سـولې پـه برخه کې مهم 

ګامونـه وا نـه خیسـتل شي؛ نـو وېـره ده چـې 

جګـړه بـه سـخته شي او د سـولې پـه برخـه کې 

شـوي پرمختګونـه بـه لـه منځـه ولاړ شي.

2 مسیر

دریــــځ

ډیموکـرات  ایالاتـو  متحـده  امریـکا  د 

ګوند مخکـښ غړی او د امریکا راتلونکو 

جوبایـډن  نومانـد  ټاکنـو  ولسـمشریزو 

خـبرې یـو ځـل بیـا پـه افغانسـتان کـې 

بایـډن  د خبرونـو سرټکـي جـوړ کـړل. 

هېڅکلـه  افغانـان  چـې  وه  کـړې  ادعـا 

دا  کېـدای.  شي  نـه  ملـت  متحـد  یـو 

چـې د دې خـبرو تـر شـا څـه دي او پـه 

غـرب کـې وخت پـه وخـت چارواکـي او 

سیاسـتوال ولـې دا ډول خـبرې کـوي، 

دا یـوه بېلـه مسـئله ده او دلتـه یـې نـه 

څېـړو. پـه دې لنـډه لیکنـه کـې هڅـه 

کـوو څـو دې پوښـتنې تـه ځـواب ووایـو 

یـو ملـت  پـه رښـتیا   افغانـان  آیـا  چـې 

نـه دي او د دې وړتیـا نـه لـري چـې یـو 

یـو ملـت کېـدو  او د  متحـد ملـت شي 

پـر وړانـدې یـې سـر خنډونه څـه دي؟ 

څـه ډول کـولای شـو پـه نـړۍ کـې د یو 

متحـد ملـت په توګـه سر راښـکاره کړو؟

مخکـې لـه دې چـې پورتنیو پوښـتنو ته 

ځـواب ووایو، ښـه ده چې د ملـت په اړه 

ابتدایـي معلومـات وړاندې کړو.

د ملـت پـه اړه یـو واحـد تعریـف نشـته؛ 

ځینـې د ملـت جوړونـې لپـاره اسـاسي 

سـازمان  سـیاسي  د  هماغـه  عنـر 

شـتون ضرور بـولي، ځینـې نـور یـې ژبه 

او ګـډ فرهنـګ د ملـت جوړونـې لپـاره 

لازم ګڼـي. همـداراز نـور یـې وایـي چې 

د  شي  کـولای  مخینـه  تاریخـي  ګـډه 

ملـت پـه تشـکیل او د ثبـات پـه تامیـن 

کـې مهمـه ونـډه ولـري، په داسـې توګه 

چـې نـور به د مشـرکې ژبـې او فرهنګ 

شـتون تـه اړتیـا حـس نـه شي.

پـه  برداشـت  لومړنـۍ  څخـه  ملـت  لـه 

حقیقـت کې د فرانسـې لـوی انقلاب په 

آزادي غوښـتونکو غورځنګونو کې ریښـه 

لـري چـې لـه مخـې یـې د ملـت اصـلي 

یـووالي  پـه سـیاسي سـازمان  ځانګړنـه 

کـې نغښـتې ده، نـه ژبنـي او فرهنګـي 

یـا تاریخـي وحـدت کـې. نـو د دې اخذ 

لـه مخـې، د ملـت رامنـځ تـه تـګ د یـو 

سـیاسي سـازمان پـه تشـکیل او شـتون 

پـورې تړلـی دی. یـا پـه بـل عبـارت، د 

ملـت مفهـوم لـه دولـت هغـه څـه مؤخر 

دی. د دې مقولـې پـر اسـاس، کله چې 

سـیمه  جغرافیایـي  مشـخصه  یـوه  پـه 

رامنـځ  سـازمان)دولت(  سـیاسي  کـې 

تـه شي؛ لـه قومیـت، ژبـې، فرهنـګ او 

ملـت  واحـد  یـو  پرتـه  مسـایلو  تاریخـي 

راجـوړوي. د هغوی په عقیده، د هماغه 

سـیاسي سـازمان خلکـو تـر منـځ چـې 

کومـه نـوې اړیکـه جوړېږي، پـه خپله د 

ګـډو موخو، مصلحتونـو او منافعو رامنځ 

تـه کېـدو سـبب ګرځـي، چـې لـه یـوه 

اړخـه د ثبـات او نظـم رامنـځ تـه کېـدو 

او لـه بلـه اړخـه د دوی ګـډو موخـو تـه 

د رسـېدو پـه لار کـې مؤثـر تمامېـږي. 

دا نظریـه تـر ډېـره پاتـې نـه شـوه او د 

یـوې تیـورۍ تـر کچـې یـې تنزیـل وکړ؛ 

ځکـه چـې پـه ۱۹مـه او ۲۰مـه پیـړۍ 

کـې ملتونـو واحـد دولتونـه جـوړ کـړل، 

لـه دې نظریـې سره پـه ټکـر کـې ده او 

دا بیانـوي چـې لومـړۍ ملـت رامنـځ ته 

او ورپسـې ملـت، واحـد دولـت  کیـږي 

چـې  نظریـه  هغـه  او  کـوي  تـه  رامنـځ 

تـر مخـې یـې دولـت د ملـت جوړونکـی 

دی،  پرتـه لـه دې چـې بـل هیـڅ ډول 

مشـرکات ولـري، لـه پورتنیـو واقعیتونو 

سره پـه تعـارض کـې واقـع کیـږي.

تـر ډېـره د ګـډ فرهنـګ او  بلـه نظریـه 

د  کـوي.  ټینـګار  بانـدې  رول  پـر  ژبـې 

دې نظریـې لـه مخـې، د یـو ملـت پـه 

جوړولـو کـې مهمریـن عنـر هماغـه 

دا  مانـا  عامـه  پـه  البتـه  چـې  ده  ژبـه 

ژبـه د ټـول مشـرک تاریـخ، فرهنـګ او 

رواجونـو بیانوونکـې ده. نـو ځکـه د دې 

برداشـت لـه مخـې، د بـشر مخلوق چې 

د اقوامـو پـه بڼـه د یـو او بـل ترڅنګ له 

مختلفـو ژبـو، فرهنـګ او تاریـخ سره یـو 

ځـای کیـږي، دولـت جـوړوي؛ هیڅکله 

ملـت نـه شي کېـدای. د دوی په خبره، 

بشریـت د طبیعـت پـه حکـم د ملتونـو 

تـر منـځ وېشـل شـوی، نـه د ملتونـو پـه 

واسـطه.

درېیمـه نظریـه چـې پـه دې اړه وړاندې 

شـوې، نسـبتاً جامع ښـکاري. دا نظریه 

د پورتنیـو نظریاتـو نسـبي مزایاوې مني 

او پـه کاملـه توګـه یـې نـه نفـي کـوي. 

دا دوکتوریـن تـر ډېـره د »ګـډ اوسـېدو 

پـه اراده او قصـد« تاکیـد کـوي. د دې 

نظریـې لـه مخـې، د یـوې ټولنـې وګړي 

پـه هغـه صـورت کـې کـولای شي ملـت 

بـل  او  یـو  د  وغـواړي  جـوړ کـړي چـې 

ترڅنـګ پـه مسـالمت آمیـزه توګـه ژونـد 

وکـړي. دا سـوله ییـز ژونـد د یـو او بـل 

پـه څنـګ کـې پـه لومـړۍ مرحلـه کې، 

د ټولنـې پـه سـطحه د مشـرک کار او 

همغـږۍ هڅـې پـه وروسـته مرحله کې 

د ټولـې ټولنـې د افـرادو تـر منـځ یو ګډ 

احسـاس تـه اړتیا پيـدا کوي، چـې د یو 

ملـت د وګـړو تـر منـځ دغـه ډول ګـډ او 

مشـرک احسـاس یا په بل عبـارت »ګډ 

درد« بانـدې تعبیـرولای شـو. کلـه چـې 

د یـوې ټولنـې خلـک »ګـډ درد« ولـري، 

مشـرک  لـه  درد  دا  کـې  حقیقـت  پـه 

تاریـخ او فرهنـګ څخـه سرچینه اخلي. 

پـر دې اسـاس، د یـو ملـت تـر منـځ ګډ 

جوړونـې  ملـت  د  شي  کېـدلای  تاریـخ 

پروسـه او موخـو تـه د رسـېدو پـه موخـه 

لازم ګام وبلـل شي. د دې نظریـې لـه 

مخـې، هغـه مختلـف اقـوام چې پـه یوه 

مشـخصه جغرافیایـي سـیمه کـې ژونـد 

کـوي او پـه تاریخـي لحاظ د مشـرکاتو 

ملـت  د  شي  کـولای  دي،  درلودونکـي 

پـه تشـکیل کـې کامیـاب ګامونـه پورته 

کړي.

پـه  هېـواد  تاریخـي  یـو  د  افغانسـتان 

توګـه چې پخوانۍ )آریانـا( ۵۰۰۰ کلن 

تاریـخ لـري او د یـو هېـواد پـه توګـه ۳ 

پیـړۍ کیـږي چـې د دولـت- ملـت پـه 

آسـیا وچـه کـې مطـرح دی.  پـه  توګـه 

البتـه د مسـاحت کموالـی یـا ډېروالـی 

زمـاني  مشـخصه  پـه  کـولای  نـي 

محـدوده کـې د ملـت اهمیـت کم شي.

کـه د هېـواد د تاریـخ پاڼـې واړول شي، 

سـیمې  دې  د  چـې  شي  لیـدل  وبـه 

او  پېـر کـې د ګـډ  پـه  تاریـخ  د  خلـک 

سـوله ییز اوسـېدو نیت او اراده درلوده. 

همـدا راز یـې لـه خپلـو خلکـو او ارضي 

تمامیـت څخـه د دفـاع قصد موجـود و. 

لکـه څـه ډول چـې د پخوانـۍ آریانـا په 

وخـت کـې د ګـډې ارادې پـه درلودلـو 

سره دې خلکو وکولای شـول د تورانیانو 

پـر ضـد مبـارزه وکـړي او د یـوې سـوله 

آریانـا  پـه  تـر چـر لانـدې  ییـزې فضـا 

کـې ژونـد وکړي. همـدا راز د ګـډ دین، 

وو،  خاونـدان  ارادې  او  ځمکـې  ژبـې، 

البتـه تاریـخ پـر دې ګـواه دی. وروسـته 

تـر هغـې چـې د دې سـیمې خلـک د 

اسـلام پـر مقـدس دیـن مـشرف شـول، 

زمونـږ هویـت ته یې نـوې بڼه او سـاه ور 

وبښـله او پـه همـدې وخـت کـې زمونـږ 

خلکـو د امویانـو، عباسـیانو او تاتاریانـو 

پـر ضد مبـارزه وکړې او د اسـلامي نړۍ 

سـیاسي سرنوشـت یـې ټاکلـی دی. دا 

حرکـت د هېـواد لـه شـمال څخـه پیـل 

چـې ابـو مسـلم خراسـاني یـې مخکښ 

و. دا مبـارزه تـر غـور او مرکـزي سـیمو 

ورسـیده چـې پـه دې ګـډه مبـارزه کـې 

امیـر کـروړ او امیر فولاد چـې د پخواني 

غـور امـرا وو، هـم فعالـه ونـډه درلـوده. 

مسـلم  ابـو  لـه  حمایـت  خپـل  دوی 

دې  پـه  کـړ.  اعـلان  څخـه  خراسـاني 

وخـت کـې هـم افغانسـتان- خراسـان د 

مشـرک دیـن، ژبې)پښـتو او دری( تـر 

څنـګ، لـه امویانـو او نـورو سلسـلو سره 

چـې پـر دې خلکـو یـې ظلـم کاوه، پـر 

مبـارزه بوخـت وو.

احمدشـاه  د  کـې  پیـړۍ  ۱۸مـه  پـه 

یـوه  تـرڅ کـې  پـه  ابـدالي ظهـور چـې 

لویـه امپراطـوري جـوړه کـړه، هـم زمونږ 

د خلکـو تـر منـځ د ملـت جوړونـې پـه 

وو.  موجـود  عوامـل  عینـي  کـې  برخـه 

دې  د  کـې  حکومـت  پـه  احمدشـاه  د 

جغرافیایـي سـیمې ټولـو وګـړو او پرګنو 

شـتون درلـود او سـیاسي منصبونـه یـې 

وو. وېشـلي  سره 

او  سـیاسي  کـې  هېـواد  پـه  زمونـږ 

د  کـې  حقیقـت  پـه  جنبشـونه  مـدني 

امیـر شـیرعلي خـان پـه وخـت کـې سر 

راټوکـوي چـې د امیـر حبیب اللـه خان 

پـه وخـت کې یـې رشـد کـړی او د امان 

اللـه خـان پـه وخـت کـې د »مشروطیت 

غورځنـګ« پـه رامنـځ ته تـګ سره خپل 

د  سره  انګلیسـانو  لـه  ورسـید.  تـه  اوج 

افغانانـو تاریخـي دری جګـړې چـې پـه 

افغانسـتان خپلـه خپلواکـې  پـای کـې 

بیـا تـر لاسـه کـړه، پـه دوران کـې ملـت 

جوړېـدو لـوی دلیـل کېـدای شي چـې 

پـه تـرڅ کـې یـې ټولـو افغانانـو پـه یـوه 

خولـه او یـو ټغـر سره راټـول شـول او د 

انګلیـس پـر ضـد یـې مبـارزه پیـل کړه. 

شـمال او جنـوب، لوېدیـځ او شرق ټولـو 

وګـړو د انګلیسـانو پـر ضـد خپلـه نعـره 

پورتـه کـړه او لـه دې خـاورې یـې دفـاع 

کـړې ده. همـدا راز د شـوروي اتحـاد د 

تجـاوز پـه مقابل کـې د افغانانـو ګډه او 

یـو موټـۍ مبـارزه د دې خـبرې ښـکاره 

ثبـوت دی.

دا چـې ملـت پالنـه یـو رامنـځ ته شـوی 

او جـوړ شـوی هویـت دی، نـو د مـخ پـر 

ودې نـړۍ د ملتونـو تـر منـځ د پـام وړ 

ځانګـړي توپیرونـه کومـه د تعجب خبره 

سـیاسي  قومـي-  د  ښـکېلاک  ده.  نـه 

هویتونـو پـه پرتلـه د مـلي هویتونـو پـه 

رول  عمـده  ډېـر  کـې  تـګ  تـه  رامنـځ 

ولوبـاوه. د مـخ پـر ودې نـړۍ د زیـات 

اسـتعماري  د  پولـې  دولتونـو  شـمیر 

واکمنانـو لـه لـوري وټـاکل شـوې او د 

دغـو  د  ډولونـه  مختلـف  پالنـې  ملـت 

پولـو پـه داخـل کـې د حاکمـو دولتونـو 

قومـي- سـیاسي  او  تعامـل  د  منـځ  تـر 

هویتونـو د جوړښـت او شـکل پایلـه ده. 

پـه  ډلـو  سـیاسي  قومـي-  د  راز  همـدا 

منـځ تـه راتـګ کـې یـې رول درلـود.

پـه  سرحدونـو  او  پولـو  د  افغانسـتان  د 

تـر  برېټانیـې  او  روس  هـم  کـې  ټاکلـو 

درلـود. رول  ډېـر  ټولـو 

دا چې افغانسـتان لـه بېلابېلو قومونو او 

پرګنـو څخه تشـکیل شـوی، دا هېڅکله 

ملـت  یـو  چـې  ورکـوي  نـه  مانـا  دې  د 

نـه شي.  کېـدای  متحـد  یـا  او  نـه دی 

پرګنـې شـته؛  او  ډلـې  بېلابېلـې  دلتـه 

د دوی تـر منـځ بـه ځینـې تعارضـات او 

بنسـټیزې سـیالۍ وي، لیکـن همکاري 

او سـوله ییزې سـیالۍ ته چـې په مرتب 

رسـنیو  نړیوالـو  د  کیـږي  سره  تـر  ډول 

پـه  کـړې.  ده  نـه  پاملرنـه  ډېـره  ورتـه 

زیاتـره هېوادونـو کـې د شـخړې رامنـځ 

تـه کېـدو پـه پرتلـه، د همـکارۍ  واقـع 

کېـدو او پایلو شـمېر ډېر زیـات دی، که 

څـه هـم چې د هغـوی او انتقـام تر منځ 

یـو ډول ګاونډیتـوب شـته )چـې همغـه 

ډلـې یـا نـورې ډلـې تـر پوښـښ لانـدې 

راولـې(.

سـوله  او  سـیالي  بنسـټيزه  همـکاري، 

د  سـیالۍ  ییـزې  ډلـه  د  اعـراض  ییـز 

چـې  کیـږي،  ګڼـل  اړخونـه  سیاسـت 

زیاتـره پـه څـو قومـي ټولنـو کـې تر سره 

کیـږي، خـو دا بڼـې یـوازې ترڅـو قومي 

پـه  نـه شـو محـدودولای.  پـوري  ټولنـو 

څـو قومـي ټولنـو کـې د همـکارۍ پـه 

د  څخـه  رژیـم  شـته  لـه  کـې  نشـتون 

اکثریـت ملاتـړ نشـته. پـه دغـو شرایطـو 

کـې پـه څـو ټوټـه شـویو ټولنـو کـې د 

وېـره  اړخیـزه  دوه  مخـې  لـه  کار  دغـه 

او هیلـه منـځ تـه راځـي چـې ګټونکـی 

طـرف بـه ټولـې مزایـاوې د خپـل ځـان 

پـه ګټـه راڅرخـوي. کـم شـمېر کلتوري 

اختلافونـه او د نـه سـیاسي شـویو ډلـو 

پـه  هـواروي.  لار  تـه  همـکارۍ  شـتون 

داسـې حـال کـې چـې د قومـي ډلـو د 

جغرافیایـي تمرکـز لپـاره نـه شـو کولای 

او  ثابـت  یـو  مخـې  لـه  همـکارۍ  د 

مشـخص اثـر په پام کـې ونیسـو، په څو 

ټوټـه شـویو ټولنو کې د څـو قومي ټولنو 

پـه پرتلـه د انتقـام، بنسـټیزې شـوې او 

لـه تاوتریخوالـې ډکـې سـیالۍ امـکان 

ډېـر دی. کـه څـه هـم دا پېښـې یـوازې 

نـه  پـورې  ټولنـو  شـویو  ټوټـه  څـو  پـه 

محدودیـږي. د دغـه کار دلایـل د هغـو 

دلایلـو برعکـس دي چـې پـه څـو قومي 

ټولنـو کـې د همـکارۍ لامـل ګرځـي.

پـه لنډه توګه ویلای شـو چـې د پورتنیو 

دلایلـو لـه مخې، مونـږ یو ملت یـو، د یو 

مشـخص سـیاسي واحـد تر چـر لاندې 

ژونـد کـوو؛ ګـډ تاریـخ، ژبـه، فرهنـګ او 

مشـرک ارزښـتونه لـرو. لیکـن دا چـې 

کثیرالقومـي ملـت یـو او د تاریـخ په پېر 

کـې مونږ د ډېـرو بي عدالتیـو، ناخوالو، 

بهرنیانـو مداخلو او ... ښـکار ګرځېدلي 

حاکـم  نشـتون،  دولـت  مـلي  د  یـو، 

اسـتبداد د ملـت جوړونې پروسـه ټکنۍ 

کـړې چې پـه لویه کـې یې دغه پروسـه 

اغیزمنـه کـړې ده. د قوم په اسـتازیتوب 

ځینـې سیاسـیونو هـم دې پروسـې تـه 

صدمـه رسـولې او د خپلو شـخصي ګټو 

سـیاسي  قومـي-  یـې  موخـه  پـه  پاللـو 

لپـاره  تبـارز ورکـړی. د دې  تـه  هویـت 

چـې زمونـږ پـه هېـواد کې ملـت جوړونه 

ګړنـدۍ او کامیابـه شي، اړینـه ده چـې 

مـلي قوي او ولسـواک دولـت رامنځ ته، 

اجتماعـي عدالـت پلـی کړو، اسـتبداد، 

ظلـم او زور زیاتی پـای ومومي، قبیلوي 

سـاختار ضعیـف شي، د مخـدره توکـو 

لـه فسـاد سره مبـارزه  او  کرکېلـه کمـه 

ضعیـف  جنګسـالاران  محـلي  وشي، 

او یـا لـه منځـه یـوړل شي او هغـه نـور 

یـې  پروسـه  دا  چـې  عوامـل  حاشـیوي 

ټکنـۍ کـړې، لـه منځـه ولاړ او پـه پـای 

کـې د قومي- سـیاسي هویـت پر ځای، 

مـلي- سـیاسي هویـت تـه تبـارز ورکړو.

آیا مونږ یو ملت یو؟
لیکنه: برکت الله اریوبي

۳ مسیر

سهار  ورځ  تېره  وروسته،  ارامۍ  اوږدې  تر 

و.  برید شاهد  یوه ځانمرګي  د  کابل  مهال 

د پنځمې حوزې په مربوطاتو کې د مارشال 

ځانمرګی  ته  مخې  پوهنتون  نظامي  فهیم 

برید وشو. کورنیو چارو وزارت وایي چې د دوو 

ملکیانو په ګډون، په پېښه کې پنځه کسه 

وژل شوي دي او دغه راز ۱۲ کسه نور ټپیان 

ټپیانو  او  شوو  وژل  د  بیا  رسنیو  ځینو  دي. 

شمېر تر دې هم ډېر بللی دی. په کابل کې 

د امریکا سفارت او افغان حکومت دغه برید 

او هغه یې د سولې د روانو هڅو د  غندلی 

تخریب په مانا بللی دی. 

په کابل او لویو ښارونو کې اوږده موده نسبي 

آرامي رامنځ ته شوې وه. ښاریان د بریدونو 

د کمېدو له درکه خوشاله وو، خو تازه پرون 

له  برید  ځانمرګي  یوه  سکون  نسبي  دغه 

منځه یوړ. کابل ښاریان د سه شنبې واورین 

سهار له خونړۍ او درنې چاودنې سره پیل 

امنیتي  پنځمې  کړ. چاودنه د کابل ښار د 

لرې  تر  خو  وشوه،  کې  مربوطاتو  په  حوزې 

سیمو یې غږ اورېدل شوی دی. له سیمې 

لومړنیو معلوماتو داسې ښوده چې مرګ ژوبله 

خورا ډېره ده، خو تر پېښې څو ساعته وروسته 

ته  رسنیو  اړه  په  برید  د  وزارت  چارو  کورنیو 

معلومات ورکړل.

ځانمرګي  چې  وایي  وزارت  چارو  کورنیو  د 

بریدګر په ځان پورې تړلو چاودېدونکو توکو 

ته د مارشال فهیم پوهنتون د دروازې مخې 

ښایي  هدف  ده  د  ده.  ورکړې  چاودنه  ته 

محصلین  او  ساتونکي  پوهنتون  همدې  د 

تر څنګ،  نظامیانو  د  پېښه کې  په  خو  وو، 

ملکیانو ته هم مرګ ژوبله اوښتې ده. په دغه 

ډېر  ښوونځی،  لوی  یو  نجونو  د  کې  سیمه 

لوی خصوصي روزنیز کورسونه او د ملکیانو 

لسګونه کورونه شته دي. عیني شاهدان او د 

سیمې اوسېدونکي دې پېښې وېرولي دي او 

وايي چې چاودنه خورا درنه وه.

رحیمي  نرت  ویاند  وزارت  چارو  کورنیو  د 

مسیر ورځپاڼې ته وویل، چې په پېښه کې 

دوه ولي وګړي او دری پوځیان وژل شوي. 

همدا راز د پنځو ملکیانو په ګډون، ۱۲ کسه 

په دې پېښه کې ټپیان دي. ځينو رسنیو بیا 

ویلي وو چې په پېښه کې ۵ کسه وژل شوي 

او ۲۵ نور ټپیان دي. کورنیو چارو وزارت بیا 

خپلې شمېرې وروستۍ بولي. 

نه  ډلې  کومې  اوسه  تر  مسوولیت  برید  د 

دی منلی، خو ډېرو افغان او بهرنیو چارواکو 

غندلی دی. د ملي یووالي حکومت اجرایه 

نه  ځای  کې  خلکو  په  ترهګر  وایي،  رییس 

لري او دوی د ولس پر ضد ولاړ دي. عبدالله 

وايي: »کابل کې ترهګریز برید په سختو ټکو 

غندم، ترهګر په خلکو کې ځای نه لري. د 

قربانیانو له کورنیو سره غم کې شریک یو.«

له دې سره هممهاله په کابل کې د امریکا 

ژوره  پېښه  دغه  پر  هم  سرپرست  سفارت  د 

خواشیني څرګنده کړې ده. نوموړي په یوه 

ټوېټ پیغام کې ویلي، هر هغه برید غندي 

چې په هغه کې د افغانستان ثبات او عامو 

افغانانو ته زیان اوړي. هغه وايي: »په ننګرهار 

ټکو  کلکو  په  بریدونه  وروستي  کابل کې  او 

وګړو  عامو  کې  بریدونو  ډول  دغه  په  غندم. 

ثبات  افغانستان  د  او  اوړي  ژوبله  مرګ  ته 

زیانمنوي.«

روز ویلسن دغه راز په خپل پیغام کې پر افغان 

امریکا  وایي چې  او  ټینګار کړی دی  سوله 

افغانستان ته د دایمي سولې په راوستو کې 

هېڅ راز همکاري نه سپموي او په دې برخه 

سره  دې  له  دي.  روانې  هڅې  عملي  کې 

جوخت د قطر دفر ته نږدې سرچینو ویلي 

لپاره ټول  چې د سولې هوکړې د لاسلیک 

دي؛  شوي  ختم  بحثونه  دي،  اماده  شرایط 

خو امریکایي لوری تر اوسه لاسلیک ته تیار 

نه دی. طالب سرچینو ویلي چې امریکایان 

په لوی لاس د سولې هوکړې د لاسلیک په 

برخه کې ځنډ او خنډ رامنځ ته کوي.

مهال کېږي  برید داسې  دغه  کابل کې  په 

چې تر دې وړاندې پر امریکایي ځواکونو د 

طالبانو یو برید د سولې د خبرو د لغوه کېدو 

ولسمشر  امریکا  د  مهال  هغه  شو.  سبب 

هم  لا  طالبان  چې  وو  ویلي  ټرمپ  ډونالډ 

عام افغانان وژني، نو له دوی سره د سولې 

خبرې نه کوي. تر دوو میاشتو ځنډ وروسته د 

طالبانو او امریکا تر منځ د زندانیانو تبادله د 

سولې د خبرو د بیا پیل سبب شوه. 

تر نسبي آرامتیا وروسته؛ 
 کابل ښاریانو د سې شنبې سهار له خونړي برید سره هممهاله پيل کړ

د فـارس خـبري اژانـس د راپـور لـه مخـې، 

د سـوریې پـه ادلیـب ښـار کـې د بیاځـلي 

او  ترکـي  لپـاره  کېـدو  تـه  رامنـځ  د  اوربنـد 

روسي چارواکـي پـه خپلو کې هوکـړې ته نه 

رسـېدلي. دي 

وروسـته لـه هغـې چـې د سـوریې په شـمال 

کـې د ترکـي او سـوري ځواکونـو تـر منـځ د 

نښـتو راپورونه خپاره شـول، یو روسي پلاوی 

پـر همـدې موضـوع د بحث لپاره تېره شـنبه 

ترکیـې تـه ولاړ چې تر اوږدو بحثونو وروسـته 

دواړه خـواوې پـه ادلیـب کـې د اوربنـد پـر 

ټینګښـت هوکـړې تـه نه دي رسـېدلې.

پـه  مخـې،  لـه  راپورونـو  د  رسـنیو  روسي  د 

دغـه پـلاوي کـې د سـوریې لپـاره د روسـیې 

د  لاورنټیـف،  الکسـاندر  اسـتازی  ځانګـړی 

دغـه هېـواد د بهرنیـو چـارو مرسـتیال وزیـر 

او د دفـاع وزارت ځینـې  سرگـي ورشـینین 

چارواکـي شـامل دي چـې لـه اوږدو بحثونو 

وروسـته کومې هوکـړې ته نه دي رسـېدلي.

وزیـر  چـارو  بهرنیـو  د  ترکیـې  د  راز  دغـه 

مولـود چـاووش اوغلـو هـم منلـې چـې لـه 

روسي پـلاوي سره د سـوریې د تـازه کړکېـچ 

دي  نـه  تـه  هوکـړې  موخـه  پـه  هـواري  د 

رسـېدلي. نومـوړي ویـلي چـې دغـه خـبرې 

کلـه  پایلـې شـوې،  بـې  لـه هغـې  وروسـته 

چـې ترکیـې پـه ادلیـب ښـار کـې د دولتـي 

ځواکونـو د عملیاتـو د درولـو غوښـتنه وکـړه.

پـه ورتـه وخـت کـې د رویټـرز خـبري اژانس 

د راپـور لـه مخـې، د سـوریې پـه شـمال کې 

یوځـل بیـا د ترکـي او سـوري ځواکونـو تـر 

منـځ سـختې نښـتې پیـل شـوې چـې دواړو 

لـورو تـه پکـې درنه مـرګ ژوبلـه اوښـتې ده. 

سرچینـې د ترکیـې د دفـاع وزارت پـه حواله 

ویـلي چـې پـه دغـو نښـتو کـې پنځـه ترکي 

پوځیـان او په لسـګونو سـوري سرتېـري وژل 

شـوي دي. سرچینـې زیاتـه کـړې چـې پـه 

جګـړه کـې د سـوریې د پـوځ یـوه الوتکه هم 

رانسـکوره شـوې چې دوه پیلوټـان پکې وژل 

شـوي دي. 

د یادونې ده چې د سـوريې په شـمال کې د 

ترکـي او سـوري ځواکونـو تر منځ دغو نښـتو 

وروسـته لـه هغـې یوځـل بیـا زور اخیسـتی، 

چـې ترکیـې خـبرداری ورکـړی و چـې کـه 

د سـوريې دولتـي ځواکونـه پـه ادلیـب کـې 

خپلـو عملیاتـو تـه دوام ورکـړي، د دوی لـه 

سـخت غبرګـون سره بـه مـخ شي.

راپورونه: په ادلیب کې د بیاځلي اوربند لپاره ترکي او 

روسي چارواکي هوکړې ته نه دي رسېدلي

د  لپاره  بیارغونې  د  افغانستان  د 

امریکا د سرمفتش ادارې یا سیګار 

ویلي چې له 2002 تر 2019 ز 

کال پورې د افغانستان د بیارغونې 

پر چارو په بریدونو کې له 2200 

نږدې  او  شوي  وژل  کسان  زیات 

3000 نور ټپیان شوي دي.

لپاره  بیارغونې  د  افغانستان  د 

جان  استازي  ځانگړي  امریکا  د 

سوپکو ویلي چې له 2002 ز کال 

څخه د 2019 ز کال تر پای پورې 

221۴ تنه په ناجنګي ماموریتونو 

یې   28۴ چې  شوي  وژل  کې 

دي. امریکایان 

ویل  کې  راپور  دغه  په  سیگار  د 

امریکایانو   ۲۴۸ د  چې  شوي 

او ٦8  پوځیان  یې  له ډلې 21٦ 

یې ملکیان وو. په دغه راپور کې 

چې  شامل  دي  نه  بریدونه  هغه 

ملکي  او  اډو  پوځي  امریکايي  پر 

دي. شوي  باندې  اهدافو 

سوپکو ویلي چې د 131 پوځیانو 

او 1۴۴٧ ملکیانو په وژل کېدو سره 

افغانانو  د مرگ ژوبلې زیاته کچه 

ته رسېدلې، چې د خپل هېواد د 

بیارغونې لپاره یې ژوند بایللی دی.

ائتلاف د غړو  تر څنگ، د  د دې 

نورو  د  او  اتباع   100 هېوادونو 

هېوادونو 12۴ اوسېدونکي هم د 

وژل  کې  بیارغونه  په  افغانستان 

دي. شوي 

د  چې  دې  له  سره  ویلي،  هغه 

یوې  د  ایالتونه  متحده  امریکا 

احتمالي هوکړې لپاره پر مذاکراتو 

بوخت دي، خو د 2019 ز کال په 

وروستۍ برخه کې تاوتریخوالی تر 

ټولو لوړې کچې ته رسېدلی دی.

له  سوپکو زیاته کړې چې سیگار 

کلونو راهیسې پراخې هڅې کړې 

چې د بیارغونې او د افغانستان د 

ثبات لپاره مالي لگښتونه وڅاري، 

او د  تلفاتو د شمېر  خو د انساني 

هغو کسانو د څارنې په اړه یې چې 

لپاره  بشپړولو  د  فعالیتونو  دغو  د 

یرغمل شوي، لږ هڅې کړې دي

ينس  سرمني  سازمان  ناټو  د 

سټولټنبرګ له طالبانو غوښتي چې 

سولې او د تاوتريخوالي کمولو ته خپله  

ژمنتيا وښيي.

نوموړي دغه څرګندونې په بروکسل 

کې د دغه سازمان د دفاع وزيرانو له 

دوې ورځنۍ غونډې مخکې په يوه 

خبري کنفرانس کې کړې دي.

هغه په دغه کنفرانس کې د راتلونکو 

دوو ورځو د فعاليتونو په اړه معلومات 

وړاندې کړي او ويلي یې دي چې په 

لومړۍ ورځ به د ناټو سازمان پر اړوندو 

ننګونو او پرمختګونو خبرې کېږي.

نوموړي زیاته کړې چې په دويمه ورځ 

به د افغانستان په اړه ځانګړې ناسته 

کېږي چې د افغان سولې پروسې او 

د ناټو د روزنې ماموريت په کې ارزول 

کېږي. د ناټو سرمني ويلي چې 

افغان امنیتي ځواکونه د پرمختګ او 

پياوړتیا په حال کې دي  او دوى به 

یې ملاتړ ته دوام ورکوي.

سټولټنبرګ د کابل د تېرې ورځې 

ځانمرګى بريد غندلی او له طالبانو 

يې غوښتي چې له تاوتريخوالي لاس 

واخلي.

نوموړي زیاته کړې چې طالبان په 

تاوتریخوالي سره نه شي کولی چې 

څه تر لاسه کړي.

د  بايد  طالبان  خبره،  په  هغه  د 

وښيي  کمولو سره  په  تاوتريخوالي 

چې دوی دغه کار او په افغانستان 

دي. ژمن  ته  سولې  کې 

سټولټنبرګ ویلي، ناټو په افغانستان 

کې د دوامداره سولې د ټينګښت په 

موخه، د سولې په برخه کې د امريکا 

د هڅو ملاتړ کوي.

ده ويلي، د امریکا ځانګړی استازی 

څه موده مخکې دلته بروکسل ته 

راغلى او د سولې وروستيو هڅو په 

اړه يې له دوى سره خبرې کړې دي.

سرمني ویلي چې دوی به د ناټو د 

غړو هېوادونو له استازو سره د سولې 

پر هغو لارو چارو بحث وکړي چې 

دوی تر ټولو غوره سولې او د ثبات 

ټینګښت رسولی شي.

سیګار: په تېرو ۱۷ کلونو کې د افغانستان د بیارغونې پر 

مهال نږدې پنځو زرو افغانانو ته مرګ ژوبله اوښتې

سټولټنبرګ: طالبان دې سولې او د تاوتریخوالي 

کموالي ته خپله ژمنتیا وښيي

د  کې  پیل  په  کار  د  پنځوونکي  کار  معمولاً 

هر  غواړي  او  وي  درلودونکي  انرژۍ  زیاتې 

څه ډېر په چټکۍ سره پر مخ بوځي؛ خو له 

یو څه وخت وروسته یې پام کېږي، ډېر کارونه 

شته چې لا یې نه دي تر سره کړي؛ ځکه یا 

یې وخت نه دی ورته پیدا کړی او یا یې هم د 

تر سره کولو وړتیا نه لري. یا دا چې پانګه یې 

کمه ده او نه شي کولی د هرې برخې لپاره 

ځانګړی کس پر دنده وګوماري، هغه ده چې 

یو څه ناهیلي کېږي او ډېر کله یې د ماتې 

لامل هم کېږي.

دا هغه څه دي چې د کوچني کاروبار لرونکي 

ارو مرو ور سره مخ کېږي او یوه طبعي پېښه 

ده. د دغو کارونو د تر سره کولو لپاره یوه ښه لار 

اړوندو شرکتونو او متخصصو کسانو ته د کارونو 

سپارل دي.

۱- بازارموندنه

وکړي،  پرمختګ  مو  کاروبار  غواړی  که 

بازارموندنه یې باید یوه برخه وي. په کوچني 

کاروبار کې بازارموندنه هغه څه ده چې باید 

ځانګړي کس، رسنۍ او یا هم اړوند یوه شرکت 

ته وسپارل شي، څو په ښه ډول یې تر سره 

کړي. نن سبا چې د اړیکو او انټرنېټ نړۍ ده، 

نو بازارموندنه یې هم د پخوا په پرتله اسانه کړې 

ده. که تاسو د خپلو محصولاتو ځینې نمونې 

هغو وېب سایټونو ته وسپارئ، چې د همدې 

برخې لپاره جوړ شوي دي، نو وبه ګورئ چې 

په پر له پسې توګه به درته خلک په انلاین 

ډول د توکو د پېرلو غوښتنې استوي. که مو 

کاروبار نوی پیل کړی وي، نو اړتیا نشته چې 

خپلې پیسې بې ځایه ولګوئ، څو پېرودونکي 

د  کار  دغه  چې  وکړئ  هڅه  کړی.  جذب  را 

همدې برخې اړوند شرکت ته وسپارئ، ځکه 

ډېر کله ګټه په تاوان کېږي. 

۲- د وېب پاڼې جوړول

لکه څه ډول مو چې مخکې وویل، نننۍ انلاین 

نړۍ ده. د یوې ښې او هر اړخیزې وېب پاڼې 

جوړول مو د کاروبار په پراختیا او پرمختګ کې 

مرسته کوي. د )ورډ پرس( طراح بیل اریکسون 

وایي، د یوې ښې وېب پاڼې جوړول لږ تر لږه 

کاروبار  د  که  لري.  اړتیا  ته  وخت  اونیو   ۱۴

څښتن خپل دری نیم میاشتنی وخت د یوې 

ښې وېب پاڼې پر جوړولو تېر کړي، نو نور اړین 

کارونه به یې څوک ورته کوي؟ ښه ده چې دغه 

کار له دفره بېرون اړوند او متخصص کس ته 

وسپاري.

۳- د عکسونو او ویډیو اخیستل

عکسونه او ویډیو د عوایدو د زیاتوالي او کاروبار 

د پرمختګ لپاره نن سبا تر ټولو اړین دي. خو 

که دغه څه په غیر مسلکي توګه تر سره شي، 

د عکس او ویډیو کیفیت خرابوي، نه یوازې دا 

چې کاروبار به مو پرمختګ ونه کړي، بلکې 

منفي اغېز پرې کوي. د عکسونو او ویډیوګانو 

لپاره باید پرمختللې کمرې ولری. دغه راز د 

عکسونو او ويډیوګانو د اېډېټ او ډیزان لپاره 

ځانګړي کمپیوټر او یوه متخصص کس ته هم 

اړتیا ده. دا چې ستاسو کاروبار کوچنی دی، 

نیول،  کس  متخصص  د  لپاره  برخې  دې  د 

ځانګړي کمپیوټر او لوړ قېمت کمرو اخیستل 

څه اسانه کار نه دی، نو ښه ده چې دغه کار 

هغه شرکت ته وسپارئ، چې په همدې برخه 

کې اړین توکي او ځانګړي کسان لري. کېدای 

شي د یوې قېمتي کامرې په بیې تاسو خپل د 

څو میاشتو کارونه پر دغه شرکت تر سره کړی.

۴- د ټولنیزو شبکو مدیریت کول

ټولنیزې شبکې نن سبا د کاروبار په پرمختګ 

کې مهم رول لوبوي. خو په دغو شبکو کې 

خپرول،  معلوماتو  اړوند  کاروبار  د  ستاسو 

کومنټ او پیغام ته ځواب ورکول کېدای شي 

ستاسو ډېر قېمتي وخت ونیي؛ ځکه تاسو 

ډېر نور کارونه هم لری، چې باید تر سره یې 

چې  شرکتونه  او  کسان  داسې  شته  کړی. 

کولی شي د ورځې په اوږدو کې په دوامداره 

توګه ستاسو ټولنیزې شبکې فعالې وساتي او 

د عوایدو لپاره درته یوه ښه سرچینه وي.

مینه وال کولای شي دغه کتاب پر اکسوس 

سربېره، د ښار له نورو لویو کتابپلورنځیو هم په 

مناسب قېمت تر لاسه کړي.

کاروبار
 اکسوس کتابپلورنځی

  
د کـتـــاب خبــرې

سره له دې چې وروسته چې د اقتصادي رکود پر وخت د پیني سازمان راټولېده، نو نوم 

یې ورته بدل کړ؛ خو خپله یې د زرین قانون پر اساس کار او ژوند کول او ګټور شراکتونه 

رامنځته کول بس نه کړل. هغه به خپله فلسفه داسې ویله:))پيسې د خلکو په راشریکولو 

کې دویمه درجه حیثیت لري.(( ۷

پيني تر ډېرو کلو کاروبار کاوه او خلک یې له ځان سره شریکول. اخر یې کاروبار داسې 

یوه کس ته وسپاره چې شریک یې و او له ده سره یې په لومړۍ مغازه کې کار کاوه. پیني 

۲۴ قراطه زرین ژوند وکړ، له نورو سره یې دروند چلن وکړ، په کاروبار کې یې ارزښت 

ورکړ او تر خپله وسه یې ښه توکي او محصولات ورته برابر کړل. نوموړي پنځه نوي کاله 

ژوند وکړ. 

یو پخوانی متل دی چې فشار درباندې راشي، نو څه چې در پکې دننه وي، بهر راوزي. 

زه وایم دا خبره رښتیا ده؛ خو پر دې هم پوهېږم چې یو کس د ۲۴ قراطه زرین ژوند په 

یوه شپه نه شي جوړولای. پیني بختور و، مور و پلار له ماشومتوبه په زرین قانون وروزه او 

هغه بیا ټول عمر همدا قانون پلی کړ. 

که تاسو هم داسې رالوی شوي یئ، نو له خپل مور و پلاره مننه وکړئ. که داسې نه یئ، نو 

لا هم د بدلون وخت نه دی تېر شوی. د لایف اټ ورک مجلې چلوونکي توماسن اډینګټن 

او سټیفین ګرېوز ویلي:))که موږ ناڅاپه کومه ورځ اړتیا محسوسه کړو، نو خپل کرکټر ته 

د لنډمهالو کورسونو له لارې وده نه شو ورکولای. داسې نه کېږي. موږ په لنډمهالو زده 

کړو کې نه ستورمزلي کېدای شو، نه د کب نیونې ماهرین کېدای شو او نه خټګر.(( ۸ 

همدا نن زرین قانون د خپل ژوند د رښتینولۍ او صداقت لارښود وټاکئ او ټولې پرېکړې 

د همدې پر اساس مدیریت کړئ، نو تاسو به هم د ۲۴ قراطه سرو زرو ژوند وکړئ. 

۵

هغه پنځه عوامل چې زرین قانون تتوي 

په څلورم څپرکي کې مو ولوستل چې مارک ریچ پر کرکټر جوړونې تمرکز کاوه او د ده 

تمرکز بلاخره د هېواد په کچه د جورجیا کالج لوبډله لوړې درجې او بریالیتوب ته ورسوله. 

خو ځینې وخت اخلاقي پرېکړې دومره ښې نه واقع کېږي. همداسې د مارکوت کاتولیک 

لیسې د فوټبال له مشر روزونکي مایک سلاوټر سره هم شوي وو. 

سلاوټر په) ۲۰۰۲ز( کې یوه لوبډله درلوده او »په ژوند کې یوه لوبډله« یې بلله. دوی د 

۱۰-۰ ریکارډ درلود او د ایالت په کچه د لیسو د فوټبال سیالیو د اتلولۍ ګټلو په درشل 

کې وه. سلاوټر د هر روزونکي ارمان و؛ خو بیا یوه شپه د ده ټول نوي راغلي لوبغاړي له 

دې امله پولیسو ونیول چې په کم عمر کې یې په یوه مېلمستیا کې شراب څښلي وو. په 

دې ګروپ کې د سلاوټر خپل زوی هم و. روزونکي خپلې لوبډلې ته ویلي وو چې که هر 

یو په شرابو، سګرټو یا نورو نشه يي توکو ونیول شو، نو له په لوبډله کې یې ګډون ځنډوم، 

اوس یې هم باید پرېکړه کړې وای. 

لوبغاړي یې وځنډول او دا یې مسئولیت وباله. وې ویل:))دوی اصول مات کړي دي.(( 

خپل زوی یې چې د پولیسو له دفره راوایست ورته وې ویل:))یوازې دومره درته وایم 

چې تا هر څه خراب کړل، ته به پر ما ټول عمر ګران یې؛ خو له دې باید عبرت واخلې.(( 

کېنول شوو یا ځنډولو شوو لوبغاړو زده کړه وکړه او بیا چې لویه لوبه را ورسېده، نو دوی په 

میدان کې پر څوکیو کېناستل او خپله لوبډله یې هڅوله. نور لوبغاړي مخ ته لاړل او خپل 

اخلاقي روزونکي ته یې د ایالت د اتلولۍ په کچه لویه لوبه وګټله؟ نه! دا لوبه یې په ۶۳-۰ 

بایلوده. خو سلاوټر بیا هم پر خپلې کړې پرېکړې )لوبغاړو کېنولو( پښېمانه نه و. څو کاله 

مخکې زنګونه ورته راغلل، ورته وې ویل چې ستا یوه بلدي کس په نشه کې موټر چلاوه او 

چا وژلی دی. سلاټر پوهېږي چې سمه پرېکړه یې کړې ده او وایي:))ما ته جالبه ده، موږ 

د هغه په کولو دومره مشهور شوو چې سم راته ښکارېده.(( 

د زرین قانون بنسټ نړول 

سمو کارونو ته نن سبا د خلکو ډېر زیات پام ور اوړي. دا ولې؟ ځکه دا تازه خبره ده چې 

څوک زرین قانون پلی کوي، منفي پایله یې ویني او دا مضمون دی چې هغه یوه کس 

سم کار کړی دی. 

راځي ویې وینو، ډېر شیان داسې دي چې له اخلاقي پولو اوړېدو ته لمسوي. زه له څه 

باندې پنځه دېرشو کلو راهیسې له خلکو سره کار کوم، ادارې رهبري کوم او زیاتره خلک 

مې لیدلي چې معیارونه ماتوي. دا هم درته ویلی شم چې له ډېرو خلکو سره مې د نړۍ 

په لسګونو هیوادونو کې کار کړی دی، زه باور لرم چې دا لمسول پنځه عوامل کوي. دا 

پنځه عوامل زیاتره خلک دې ته لمسوي یا اړباسي چې له اخلاقي کرښې او معیارونو 

واوړي:               دوام لري...

د رهبرۍ اخلاق

لیکوال: جان مکسوېل

ژباړن: میراحمد یاد

د کاروبار پر اخلاقو څه شـوي دي؟ 

روانه اونۍ اکسوس کتاب پلورنځي ته تازه راغلي کتابونه
بیه لیکوال / ژباړن د کتاب نوم شمېره

عادل آذر/منصور مومنی 280 ؋ آمار و کاربرد آن در مریدیت جلد اول 1

عادل آذر/منصور مومنی 250 ؋ آمار و کاربرد آن در مریدیت جلد دوم 2

1٦0 ؋  محمد سعید تسلیمی مدیریت تحول سازمانی
3

250 ؋  علی اصغر پور عزت مبانی مدیریت دولتی 4

محمود متوسلی 300 ؋ توسعه اقتصادی 5

سعید خالوزاده 250 ؋ حقوق دیپلماتیک و کنسولی 6

دانا ای. هندرسون و چارلز ال.تامپسون/فریده همتی 280 ؋ مشاوره کودک 7

محمد جواد عاصمی پور 250 ؋ مدیریت پروژه 8

یوسف قرضاوی/عبدالعزیز سلیمی 450 ؋ سنت سرچشمه دانش و تمدن 9

یوسف قرضاوی/عبدالعزیز سلیمی 220 ؋ فقه سیاسی 10

یوسف قرضاوی/محمد ستاری خرقانی 250 ؋ عبادت در اسلام 11

راشد الغنوشی/زاهد ویسی 150 ؋ زن در قرآن و در میان مسلمانان 12

محمد علی صابونی/مصطفی اربابی 800 ؋ تفسیر آیات احکام قرآن جلد اول و دوم 13

200 ؋  فر در یک میشکین/علی جهانخانی و علی پارسائیان پول ارز و بانکداری 14

ابوالاعلی مودودی/نعمت الله شهرانی 190 ؋ حجاب 15

200 ؋  محمد رضا حمیدی زاده برنامه ریزی اسراتژیک و بلند مدت 16

علی رضائیان 250 ؋ مبانی سازمان و مدیریت 17

200 ؋  حسین سلیمی نظریه های ګوناګون در باری جهانی شدن 18

180 ؋  یدالله دادګر تاریخ عقاید اقتصادی 19

دکر یوسف قرضاوی/عبدالعزیز سلیم 250 ؋ دانش و دین داری 20

علی رضائیان 120 ؋ مدیریت تعارض و مذاکره 21

100 ؋  نصیر احمد احمدي ټال ناول 22

شبانه دوران 50 ؋ شات او شوده 23

روبین شرما/میر احمدیاد 120 ؋ د بریالیتوب تور کوچنی کتاب 24

کرنل سینډرز/میراحمد یاد 130 ؋ سخت مزل 25

محمد طاهر کاڼی 120 ؋ پر افغانستان د شوروي اتحاد یرغل 26

محمد عبدالله خوشحال حنفي 50 ؋ د مړي احکام 27

محمد عبدالله خوشحال حنفي 150 ؋ اسلامي ثقافت او تربیه 28

250 ؋  مجاهد بسام د خاوری میخانیک او د ځمکې پیاوړې کیدنه 29

٦0 ؋  رالف براون/سیدنورالله عابد کاروبار 30

په خپل کور او کار ځای کې د کتابونو د تر لاسه کولو لپاره له لاندې شمېرو سره اړیکه ونیسئ

پته: دهبوریو پارک جنوبي دروازې ته مخامخ                 اړیکه: 0798-98-9696 - 0202504652



د کډوالو او بېرته راستنېدونکو چارو وزارت 

ويلي، ټاکل شوې چې راتلونکې اونۍ په 

پاکستان کې د افغان کډوالو په اړه دوه 

ورځنی کنفرانس جوړ شي.

چې  کنفرانس  دا  ويلي،  وزارت  دغه 

راتلونکې اونۍ جوړېږي، د شلو هېوادونو 

کوي. ګډون  پکې  استازي 

سلاکار  برخې  د  رسنیو  د  وزارت  یاد  د 

دغه  په  ویلي،  انصاري  عبدالباسط 

لوړ  یو  افغانستانه هم  له  کنفرانس کې 

کوي. ګډون  پلاوی  پوړی 

په  اونۍ  »راتلونکې  کړې:  زیاته  هغه 

پاکستان کې د افغان کډوالو په اړه یوه 

نړيواله ناسته جوړېږي، چې په دې کې 

په  لوړپوړي چارواکي  افغان حکومت  د 

چارو  بهرنیو  او  کډوالو  د  توګه  ځانګړې 

دې  د  کوي،  ګډون  استازي  وزارتونو 

کنفرانس یوازینی هدف د کډوالو ستونزو 

پاملرنه ده.«  ټولنې  نړیوالې  د  ته 

د کډوالو او بېرته راستنېدونکو چارو وزارت 

د معلوماتو پر بنسټ، دغه کنفرانس به 

دوې ورځې دوام وکړي.

دغه وزارت ويلي چې د دې کنفرانس موخه 

افغان کډوالو  ایران کې  او  پاکستان  په 

ته  پاملرنه، ستونزو  ټولنې  نړیوالې  ته د 

یې رسېدنه او د بېرته راستنېدو لپاره په 

افغانستان کې د ننه ورته د لازمو اسانتیاوو 

برابرول دي.

په ورته وخت کې د کډوالو په چارو کې 

د ملګرو ملتونو عالي کمېشنرۍ ويلي، 

جوړېډونکی کنفرانس د کډوالو د ستونزو 

او دې ستونزو ته د حللارې پیدا کولو لپاره 

یو ښه فرصت دی.

په ورته وخت کې په کابل کې د کډوالو په 

چارو کې د ملګرو ملتونو عالي کمېشنرۍ 

ویاند نادر فرهاد ویلي، دغه کنفرانس د 

پاکستان د کډوالو په برخه کې د ملګرو 

په همکارۍ  د عالي کمېشنرۍ  ملتونو 

جوړېږي.

هغه زیاته کړې: »دغه نړيوال کنفرانس 

زموږ او کډوالو لپاره چې باید له یاده ونه 

ایستل شي، یو هیله بښونکی فرصت دی، 

څو وکولای شو له دې فرصته په استفادې 

د کډوالو ستونزو ته رسېدنه وکړو، دغه شان 

دغه کنفرانس باید دې ته زمینه برابره کړي 

چې په افغانستان کې سرې پروژې هغه 

ډول یې چې حکومت په تطبیق کې جدي 

دی، نور اړخونه هم جدي و واسي.«

استخباراتي  امریکایي  د  کې  غزني  په 

الوتکې تر نسکورېدو دوې اونۍ په تېرېدو 

دي، خو تازه راپورونه ښیي چې د یادې 

الوتکې سپرلۍ له طالبانو سره دي. 

د العهد په نامه لبنانۍ ورځپاڼې د خپلو 

هغه  تر  وروسته  ویلي،  قوله  له  سرچینو 

چې الوتکه نسکوره شوې، طالبان سیمې 

ته ورغلي او د یادې الوتکې سپرلۍ چې 

ویل کېږي د امریکا د استخباراتي ادارې 

ځان  له  دي،  مامورین  اې(  ای  )سي 

باور،  په  ورځپاڼې  د  وړي دي.  یې  سره 

دا مسئله د سولې په روانو خبرو کې د 

طالبانو د بریا لپاره تر ټولو غوره انتخاب 

دی. ورځپاڼې زیاته کړې، په دې اړه د 

پنټاګون په توضیحاتو کې وروسته والی 

او دغه راز د یادې پېښې په اړه د امریکا 

له لوري ناقصو اطلاعاتو په دې برخه کې 

شکونه لا ډېر کړي دي. ورځپاڼه دغه راز 

لیکي، تر یادې پېښې وروسته د امریکا 

د مرکزي ځواکونو قوماندان جنرال کنټ 

مکنزي هم افغانستان ته پټ سفر کړی 

دی. ورځپاڼه د طالبانو د ادعا پر خلاف 

کاږي، کله چې الوتکه رانسکوره شوې، 

طالبان سیمې ته ورغلي او په نښته کې 

د راغورځېدلې الوتکې دوه سپرلۍ وژل 

شوې او ځینې نور یې چې د سي ای اې 

مهم مامورین دي، طالبانو له ځان سره 

وړي دي.

سهار د ورځې تر ټولو مهمه برخه ده، که 

له کیڼ اړخ څخه را ویښ شی، نو کولای 

شی ډاډه شی چې یوه بده ورځ ستاسو په 

تمه ده، خو برعکس؛ که سم پیل ولری، نو 

کولای شی په دوام یې ښه ورځ ولری. له 

ښه غذايي رژیم پرته، نور څیزونه هم شته 

چې کولای شي له تاسو سره د ښې ورځې 

په لرلو کې مرسته وکړي. اوس یې وخت 

را رسېدلی دی چې هره ورځ سهار دا لس 

څیزونه خپل ځان ته ووایئ، څو ښه پیل 

ولری.

۱ - نن د محشر ورځ ده

هرڅوک له نوي څیز سره مینه لري، دا ژمنه 

یو نوی پیل دی، چې موږ ته خوشبیني 

راکوي او دغه راز موږ ته د دې یادونه کوي 

چې مهمه نه ده مخکې اوضاع څومره بده 

وه، ځکه چې تېر، تېر شوي دي او اوس یې 

وخت را رسېدلی دی چې مخ پر وړاندې 

چې  فرصتونه  نوي  هغه  او  وکړئ  حرکت 

ستاسو پر لور را روان دي، وې منئ.

غوره  یوه  لپاره  کېدو  تازه  د  ورځ  نوې  یوه 

بڼه ده، تاسو یوه بشپړه ورځ فرصت لری 

چې کولای شی ترې ډېره ګټه واخلئ او 

پرون هېر کړئ. یوه نوې ورځ د هغې تابلو 

په څېر ده چې ستاسو په وسیله نقاشي 

کېدلو ته چمتو ده، تاسو باید شکر پر ځای 

کړئ چې د ژوند کولو لپاره تاسو ته یو بل 

پر  چانس درکړل شوی دی. د پرمختګ 

لور ځغلنده ګامونه پورته کړئ. مهمه نه ده 

چې پرون څومره بد تېر شوی دی، مهمه 

دا ده چې پرون تېر شوی دی او نور نه شي 

کولای چې ستاسو پر وړاندې خنډ شي.

۲- زه کولای شم د خپلې خوښې وړ 

کس شم

خوبونه  خپل  ټول  موږ  روحیه،  یانې  دا 

لرو، خو ټولو ته یې نه رسېږو، ولې؟ ځکه 

ته  خوبونو  کوو،  نه  هڅه  اندازه  کاپي  په 

هغه  ټول  دی،  نه  کار  ناشونی  رسېدل 

کارونه چې باید تاسو یې تر سره کړی، دا 

دي چې یوازې خپلې شاوخوا ته وګورئ، 

ووینئ. توګه  په ښه  فرصتونه  څو 

کسان  هغه  ولرئ،  یاد  په  چې  ده  مهمه 

چې خپل خوبونه یې څارلي دي او هغو 

ته رسېدلي دي؛ هغه کسان دي چې هره 

ورځ یې خپل ځان ته ویل )زه کولای شم(، 

هغوی سهار په غوسې او خپګان سره نه 

دي را ویښ شوي، بلکې هڅه یې کړې 

ده چې په مثبت لید سره خپل سهار پیل 

کړي او خپله ټول هڅه یې کړې ده، چې 

حتی یو ګام هم خپلو خوبونو ته د نږدې 

کېدلو لپاره په چټکۍ سره پورته کړي.

نه  ورځ  زما  څیزونه،  ارزښته  بې   -  ۳

بوي خرا

ولې درته مهمه ده چې کوم کس تاسو په 

اینسټاګرام کې انفالو کړي یا کله چې تاسو 

کړه؟  چپه  یې  لاره  خپله  نو  ولیدلی،  یې 

کولای  واقعاً  پرتله چې  په  د هغو څیزونو 

شي د یوه کس ورځ خرابه کړي، دا هېڅ 

په حساب کې نه راځي، په همدې دلیل 

هڅه وکړئ چې خپل پام هغو څیزونو ته ور 

واړوئ، چې واقعاً مهم دي.

۴ - پرون تېره شوې ده

منو یې چې پرون بده ورځ وه! اوضاع ښه 

خو  شول،  خراب  هرڅه  او  نه  لاړه  پرمخ 

حدس ووهئ چې ښه خبر څه دی؟ ښه 

خبر دا دی چې پرون تېره شوې او پای ته 

رسېدلې ده، هر هغه څه چې له پرون څخه 

پاتې دي، خاطره او درس دی چې کولای 

شی ترې وایې خلی، نو خپله ټوله هڅه د 

نن لپاره وکړئ، یوازې د نن لپاره.

۵ - ماتې خوړل ستونزه نه لري

مو  یاد  په  او  ویښېږو  را  کله داسې وخت 

راځي، چې پرون مو د یوه کار د تر سره 

کولو فرصت درلود، خو په هغه کې مو ماتې 

وخوړه، دا ډول افکار کولای شي چې له 

تاسو څخه د سهار لومړۍ برخه واخلي او 

پاتې ورځ مو در خرابه کړي.

هغه څه چې باید خپل ځان ته یې ووایئ، 

دا دي چې په حقیقت کې ماتې خوړل، 

کومه ستونزه نه لري، خپل ځان ته د دې 

یادونه وکړئ چې ټول ماتې خوري، حتی 

که  ده،  دا  موضوع  هم.  کسان  بریالي 

درس  ستونزو څخه  له  وکولای شی چې 

واخلی، نو کولای شی چې له هغو څخه 

ګټه تر لاسه کړئ. ماتې یوازې د ودې او 

ځواکمن راتګ لپاره یو فرصت دی.

۶ - زه پر خپلو ټاکنو باندې ویاړم

ستاسو ټاکنې هغه څیزونه دي چې تاسو 

تعریفوي، که چېرې د زړه له کومې ځان ته 

د دې یادونه وکړئ، چې ټاکنې مو په خپلو 

احساس  ښه  نو  وې،  سمې  کې  شرایطو 

نه شي کولای چې د  ولری. هېڅوک  به 

سمو کارونو د تر سره کولو لپاره پر تاسو 

باندې نیوکه وکړي، نو په خپلو اصولو پسې 

ونښلئ او د نورو بېځایه او بې بنسټه خبرې 

نالیدلې ونیسئ.

۷ - زه ښکلی/ ښکلې یم

ښکلا پر خپل ځان باندې د باور لرلو لپاره 

هغو  له  یو  حتی  او  ده  مهمه  زیاته  ډېره 

لومړنیو څیزونو څخه، چې سهار یې خپل 

ښکلي  تاسو  چې  دی  دا  وایئ،  ته  ځان 

یاست! په دې ترتیب تاسو په خپل ځان 

کې مثبت لید رامنځ ته کوی او دا لید به د 

عمر تر پایه له تاسو سره وي.

۸ - زه یې تر سره کولای شم  

هو تاسو یې تر سره کولای شی! څو ځله 

داسې شوي دي چې غواړی د شپې ویده 

شی او په دې اړه فکر وکړی، هغه کار چې 

له تاسو څخه غوښتل شوی دی، نه شی 

کولای تر سره یې کړی؟ څو ځله داسې 

شوي دي چې سهار د ماتې په احساس له 

خوبه را ویښ شوي یاست؟ دا احمقانه ده، 

که تصمیم ونیسئ او هڅه وکړی، هر کار 

تر سره کولای شی.

سهار خپل ځان ته په هینداره کې ووایئ، 

دا  توګه کولای شی  بشپړه  په  تاسو  چې 

کار تر سره کړی او هېڅوک نه شي کولای 

چې له تاسو څخه یې په غوره توګه تر سره 

کړي.

۹ - زه ډېر خوش چانسه یم چې ژوندی یم

له  سهار  چې  دي  شوي  داسې  ځله  څو 

خوبه را ویښ شی او د ژوندي پاتې کېدلو 

پرځای  شکرونه  )ج(  الله  د  مو  خاطر  په 

کړي وي؟ موږ ټول فکر کوو چې هره ورځ 

ژوندي یاستو او د همدې لپاره دا معجزه 

نالیدلې نیسو، خو حقیقت دا دی چې موږ 

بل سهار را ویښ شوي یو او موږ ته د ژوند 

کولو فرصت راکړل شوی دی، چې دا یانې 

کولای شو خپلو غوښتنو ته د رسېدو په لاره 

کې لا ډېره هڅه وکړو.

۱۰ - نن زما ورځ ده

په بشپړه توګه همداسې ده! که تاسو ورځ 

خپله نه کړی، که تاسو هڅه ونه کړی چې 

په ټول توان سره ورپورې ونښلی او خوشې 

ستاسو  چې  ده  ورځ  دا  نو  کړی،  نه  یې 

او  واخلي  کې  لاس  خپل  په  به  کنټرول 

دا اصلاً ښه نه ده، ځکه چې هغه وخت 

په کوچنۍ پېښې سره کولای شي، تاسو 

وځوروي او له خپل تګلوري څخه مو لرې 

کړي.

ژباړه: عطا محمد میاخېل

دا لس څیزونه هر سهار خپل ځان ته ووایئ
همیانۍ

خوست ننګرهار بلخ کندهار هرات کابل

عظیمی: برای ولایت های که از 

هشدار سرازیر شدن سیلاب 

در آن ها خبر داده شده است، 

تدابیر اضطراری گرفته شد 

طبیعی  حوادث  با  رسیدگی  امور  در  دولت  وزارت 

برای  اضطراری  تدابیر  که  می گوید  افغانستان 

شدن  سرازیر  هشدار  از  که  شده  گرفته  ولایت های 

سیلاب در آن ها، خبر داده شده است.

احمد تمیم عظیمی سحنگوی وزارت دولت در امور 

رسیدگی با حوادث طبیعی، شام به رادیو آزادی گفته 

است که در گام نخست از سرازیر شدن سیلاب ها در 

ولایت های هرات، غور، هرات، ارزگان، کندهار و زابل 

هشدار داده شده است.

ولایت ها  این  به  لازم  »آمادگی های  است:  گفته  وی 

گرفته شده، پول نقد به کمیته های حالت های اضطرار 

این ولایت ها انتقال شده و مواد غذایی و غیر غذایی 

عملاً در گدام های این ولایت ها وجود دارند.«

آقای عظیمی علاوه بر این ولایت ها، به مناطق آسیب 

دیده در شمال، شمال-  شرق، شرق و جنوب - شرق 

اشاره کرد که زمان سیلاب ها در آنجا فرا رسیده و سطح 

خسارات آن هم تخمین شده است.

این  در  آمادگی  برای  برنامۀ  آن ها  است،  افزوده  او 

مناطق و ولایت ها را هم ترتیب داده که تا اخیر این 

هفته تکمیل می شود.

این در حالی است که با گرم شدن هوا در افغانستان، 

شدن  سرازیر  باعث  شدید  باران های  و  برف باری 

سیلاب ها می شود که اکثراً خسارات  مالی و جانی به 

مردم می رساند.

ورځپاڼې  امریکایي  ټایمز  نیویارک 

ویلي چې د سعودي عربستان او قطر 

تر منځ د کړکېچ د پای ته رسولو لپاره 

پیل شوې خبرې ناکامې شوې دي.

سرچینې ویلي، قطر په دغو خبرو کې 

له سعودي غوښتي چې پر دغه هېواد 

ټول لګيدلي بندیزونه لرې کړي، بیا 

دوی تیار دي چې پر نورو اختلافي 

د  خو  وکړي،  خبرې  هم  مواردو 

سرچینې په خبره، سعودي بیا د قطر 

دغه غوښتنه رد کړې او ویلي یې دي 

چې لومړی دې دغه هېواد په خپل 

سیاست کې ژور بدلون راولي، بیا به 

پرې لګېدلي بندیزونه هم لرې شي.

ډيپلوماتیکي  یوې  سعودي  د 

سرچینې رویټرز ته ویلي، چې هېواد 

یې له قطر سره د اړیکو د رغولو لپاره 

اخیستې  ژمنې  نوې  له دغه هېواده 

چې په خبره یې، مقابل لوري یې دغه 

څه ونه منل او له همدې کبله روانې 

خبرې له کومې هوکړې پرته پای ته 

ورسېدې.

دا په داسې حال کې ده چې سعودي 

عربستان څه موده وړاندې د دوی په 

خبره، په سیمه کې د قطر د پاروونکو 

اقداماتو له کبله پر دغه هېواد سخت 

بندیزونه ولګول. پر سعودي عربستان 

نورو  ځينو  ائتلاف  عربي  د  سربېره، 

خپلې  سره  قطر  له  هم  هېوادونو 

ډيپلوماتیکې اړیکې پرې کړې دي. 

نیویارک ټایمز: د سعودي او قطر تر منځ د کړکېچ د پای ته 

رسولو لپاره پیل شوې خبرې ناکامې شوې

ژونـــــد

فکرونه او نوښتونه

په دې ورځو کې یو کتاب لولم، نوم یې دی 

حیرانوونکې  ورځنۍ  او  نوښتونه  »کوچني 

طرحې«. دا کتاب پاولا انټونلي لیکلی دی. 

نوموړی په نیویارک کې د معمارۍ، طرحې 

جوړولو او نویو هنرونو د یوه انسټېټیوت مدیر 

د  یې  کې  برخه  یوه  په  کتاب  خپل  د  دی. 

دانیل کادزیک په نوم د یوې طراحۍ په اړه 

یو مطلب لیکلی و. دی هغه څوک دی چې 

المونیمي  د  نوشابې  د  یې  نوښت  خپل  په 

قطیو سرپوښونه داسې طراحي کړل چې له 

خلاصولو وروسته د قطي د پاسه پاتې شي. 

میلیونونو  هغو  د  شو  کولای  طرحه  دا  اوس 

نوشابو د قطیو پر مخ ووینو، چې هر کال بازار 

ته راځي. له دې طرحې مخکې، کله به چې 

خلکو د نوشابې سر خلاص کړ، نو سرپوښ 

به یې د یوه اضافي توکي په څېر په کثافاتو 

او یا هم د سړک پر سر غورځاوه چې دا کار 

لامل  زیاتېدو  د  کثافاتو  کیلوګرامه  زرګونو  د 

و. حتی ځینې وخت خو به یې د پلي تلونکو 

یوې  یوازې  کولې.  زخمي  هم  پښې  کسانو 

نظریې دا هرڅه بدل کړل. یوه شپه کادزیک 

له خپلو اولادونو سره ټلوېزیون ته ناست و چې 

ناڅاپه یې همدا نظریه په ذهن کې تېره شوه.

څيړنې  یوې  شوې  کې  امریکا  په 

ګولۍ  ویټامینونو  د  چې  کړې  ثابته 

کولی شي انسان پر مختلفو مهلکو 

ناروغیو اخته کړي. دې څیړنې ثابته 

 Multi( ویټامین  ملټي  د  چې  کړې 

Vitamin( ګولۍ زیات استعمال په 

ناروغیو  او سرطان  زړه  د  انسان کې 

لامل ګرځي او هغه کسان چې دغه 

دې  له  استعمالوي،  زیاتې  ګولۍ 

سربېره پر ځینو نورو ناروغیو هم اخته 

کیږي. د سرطان برخې پروفیسور چې 

په دې څېړنه کې يي برخه اخیستې، 

وویل چې د څیړنې په دوران کې ثابته 

شوې چې غذايي مواد لرونکې ګولۍ 

د انسان پر روغتیا منفي اغیز لري او 

په انسان کې د زړه او سرطان ناروغیو 

خطر زیاتوي. که څه هم د روغتیايي 

د  ګولۍ  دغه  خبره،  په  کارپوهانو 

انسان د بدن اړتیا ني پوره کولی، 

برخو  مختلفو  په  نړۍ  د  هم  بیا  خو 

کې د دغه ډول ګولیو استعمال مخ 

پر زیاتېدو دی او خلک يي په زیاته 

اندازه استعمالوي.

۳

د ویټامینونو ګولۍ مو پر ناروغیو اخته کوي

ملګرو ملتونو ویلي چې شمالي کوریا له بندیزونو سره سره، په 

تېر ۲۰۱۹ ز کال کې خپل اټومي پروګرام په بې ساري ډول 

پراخ کړی دی.

د ملګرو ملتونو په کلني راپور کې چې په نږدې راتلونکي کې 

به د امنیت شورا عمومي غونډې ته هم وړاندې شي، راغلي 

چې شمالي کوریا د ملګرو ملتونو له خبرداریو سره سره، بیا 

په ناقانونه توګه د بالیسټیک توغندیو سیسټم په بې مخینې 

ډول پراخ کړی دی.

د یاد راپور پر بنسټ، دغه هېواد له ۲۰۱۷ ز کال راهیسې پر 

بندیزونو سربېره، د میلیونونو ډالرو پر ارزښت منعه شوي توکي 

بهر ته صادر کړي دي. د سرچینې په خبره، پیونګ یانګ د 

دغو صادراتو په بدل کې له ځينو هېوادونو په مستقیمه او نا 

مستقیمه توګه په میلیونونه لېره تېل وارد کړي دي.

په دغه راپور کې له نورو مواردو سربېره، په ځینو هېوادونو کې 

د شمالي کوریا له خوا انټرنېټي بریدونو ته هم اشاره شوې 

په ورته وخت کې د  اړولي دي.  زیانونه یې  چې ډېر مالي 

دغه هېواد مشر کېم جونګ اون ویلي چې په دې شرط به 

له امریکا سره بیا خبرې پیل کړي چې ټرمپ له ده سره خبرو 

ته کېني؛ خو ټرمپ بیا د نوموړي غوښتنه رد کړې او ویلي 

یې دي چې د ۲۰۲۰ ز کال تر ټاکنو پورې هېڅ امریکایي 

ډيپلومات نه شي کولی چې له پیونګ سره خبرې وکړي.

ملګري ملتونه: شمالي کوریا په 

۲۰۱۹ ز کال کې اټومي پروګرام 

په بې ساري ډول پراخ کړی 

 راپورونه:  په ادلیب کې د بیاځلي اوربند لپاره ترکي او روسي 

چارواکي هوکړې ته نه دي رسېدلي


